6.ikasgaia: NAZIOARTEKO ITURRIEN GAIAREN SARRERA + ESTATUAREN ADOSTASUNAREN BIDEZ SORTZEN DIREN ESKUBIDE ETA OBLIGAZIOAK
Sarrera:

[image: ]NJA-k gatazkak konpontzen baditu Nazioarteko Zuzenbidearen bidez, eta NJAren Estatutuko 38.artikuluak badio zein den Nazioarteko Zuzenbidea, ulertzen da, 38.artikulu horretan NZP-ren iturriak ageri direla.









38.artikulu hori irakurrita beraz, ondorioztatzen dugu iturri primario edo nagusiak daudela alde batetik, eta bestalde iturri laguntzaileak, berez iturri ez direnak baina lagundu egiten dutenak. Bestalde, 38.artikuluan iturri garrantzitsuenak aipatzen ditu: Tratatua, Nazioarteko ohitura eta Zuzenbidearen printzipio orokorrak. Baina beste batzuk ordea, ez ditu aipatzen. Hau da, Nazioarteko obligazioak soilik sortzen dira tratatu, ohitura eta printzipio orokorretatik? Ez, badaude beste iturri batzuk ere, hala nola, Nazioarteko Erakundeen baitan sorturiko NZ, Aldebakarreko egintzak eta Estatuen elkarrekiko jokabidetik ondorioztatzen diren obligazioak.
Beraz, zeintzuk dira NZ-ren iturriak: 38.artikuluan aipaturiko Tratatuak, ohitura eta Zuzenbidearen printzipio nagusiak. Gogoratu behar da, 38.artikuluan aipatzen diren iturri laguntzaileak ez direla iturri (jurisprudentzia eta ohitura), eta azkenik esan, 38.artikuluan aipatzen ez den beste iturri berri batzuk ere sortu direla, hala nola, Nazioarteko Erakundeen baitan sorturiko NZ, Aldebakarreko egintzak eta Estatuen elkarrekiko jokabidetik ondorioztatzen diren obligazioak.


6. Ikasgaia. Estatuaren adostasunaren bidez sortzen diren eskubide-obligazioak

Aurkibidea :
1. Obligaziozko zentzua duten aldebakarreko deklarazio autonomoak
a) Oinarrizko edukiak
b) Bere efektuen eta obligaziozko izaeraren funtsa
2. Estatuaren jokabidearen bidez egin daitezkeen eskubideen aldakuntza eta iraungipena
a) Estatuen elkarrekiko portaeraren bidez beraien adostasunari antzemateko faktore garrantzitsuenak
b) Estatuen jokabidean fede onak daukan funtzioa

1. Obligaziozko zentzua duten aldebakarreko deklarazio autonomoak 
Definizioa:
(Entsegu nuklearren auzia, NJA, 1974) 70.hamarkadaren hasieran, Frantziak aurrera eramaten ari zen zenbait entsegu nuklear, hain zuzen ere, Polinesia Frantsesean. Frogatuta dago, entsegu nuklear horiek hondakin radiaktiboak sortzen zituela mundu osoan zehar. Honen aurrean, Zelanda Berriak eta Australiak NJA-ra jo zuten hondakin nuklear horiekin amaitzeko asmoz eta beraz, entsegu nuklear horiekin amaitzeko. Kontua da, 74.urtean (gatazka NJAk erabaki aurretik) Frantziako hainbat buruzagik deklarazioak egin zituzten (presidentea, defentsa ministroa..bestek beste). Adierazpen horietan esan zuten, 74.urtean azken entsegu nuklearra egingo zutela eta handik aurrera Frantziak egingo zituen entseguak ez zituztela airean egingo. NJAk ikusi zuen, Frantziaren aldetik borondatea zegoela eta Frantziak bere burua obligatu zuela entsegu gehiago ez egitera. Beraz, ondorioztatu zuen horrekin obligazioa zuela entseguak aurrera ez eramateko. Hau da, estatu batek bere buruari obligazioak ezartzea posible da.
· “Zuzenbidezko edo egitatezko egoera konkretu batean, betebeharreko efektu juridikoak sortzeko asmoarekin egiten den adostasunaren adierazpena, beste subjektuek adierazpen horrekiko ager dezaketen jokabidea edozein delarik”. 
Nazioarteko Zuzenbidearen Batzordeak onarturiko “Obligazio juridikoak sortzeko ahalmena izan dezaketen Estatuen aldebakarreko deklarazioei aplikagarri zaizkien printzipio zuzentzaileak”, 1. art.: 
· “konprometitzeko borondatea adierazten duten publikoki egindako deklarazioek obligazio juridikoak sortzeko efektua izan dezakete”. 

A) Oinarrizko edukiak:
1) Estatuaren adostasuna eta bere ezaugarriak:
· Elementu zentrala: Obligatzeko Estatuaren adostasuna:
· Adierazpenaren egileak bere borondatez obligazioa hartzen du: egitekoa edo ez egitekoa, Estatu batzuek edo besteekiko.
· Efektu juridikoa sor dezan eta beste Estatuek bete dadin eskatu ahal dezaten, egileak obligazioa hartzeko duen asmoak argia izan behar du. Obligazioak dira estatu batek bere buruari ezartzen dizkionak, eta hau nola interpretatu behar da? Zentzu hertsian edo zabalean? Zentzu hertsian, izan ere, ez da beste estatu batekin daukan akordio, bere buruarekin da eta kasu horretan. Beraz, asmoak argia izan behar du eta horretaz gain, asmo hori modu hertsian interpretatu behar da.
· Nazioarteko epaile edo arbitroak ezarri behar du obligatzeko dagoen asmoa. Zalantza balego dagoen asmoan, epaile edo arbitroek erabakiko dute zein den obligatzeko dagoen asmoa, alegia.
· Adostasunari dagokionez bi aspektu esanguratsu: 
· Adostasun autonomoa da: ez da egintza horrekiko beste subjektuek izan dezaketen jarreraren araberakoa eta ez dago jarrera horretara meneratua. Ez dago beste estatuekin loturik, berak erabaki duen jarrera aurrera eramaterako garaian. Hau da, ez dago beste estatuekiko baldintzaturik, autonomoa da.
· Adostasunak oso objektu edo eduki zehatza du. Lehen aipatutako adibidean, entsegu nuklear konkretu horien kasuan. Modu abstraktuan egiten dira arauak, gerta litezken kasu edo gatazkei aurre egiteko.

· 2) Obligatzeko eskumena duen autoritatea: Hau da, nork egin ditzake mota hauetako adierazpenak?
· Estatuaren obligatzeko adostasuna, Estatu horretan nazioarteko harremanetan ahalmenak dituen autoritate batek adierazi behar du. 
· Bere funtzioei jarraiki, pertsona hauek Estatua ordezkatzen dute, hau da, pertsona hauek dute obligatzeko eskumena:
· Estatuburak. 
· Gobernuburuak. 
· Kanpo Gaietarako Ministroak (Ihlen-en adierazpena. Norvegiako Atzerri ministroa. Groenlandia Ekialdearen estatutu juridikoa. Danimarka v. Norvegia 1933). IHLEN-en adierazpen gisa ezagutzen denaren bidez onartu zen Kanpo Gaietarako Ministroak eskumena izatea. Gatazka bat sortu zen 1933an, honen oinarrian zegoena da, Danimarkak Groenlandiaren subiranotasuna aldarrikatu zuela. Norvegia horrek aurka agertu zen eta Groenlandia ekialdeko zati baten subiranotasuna berari dagokiola zioen eta gatazka hau NJA-ren aurrera eraman zuten. Bukaeran, ondorio batera iritsi zen, Norvegiaren erreklamazioa oinarriturik zegoela, hau da, arrazoia Norvegiari eman zioten. Ondorio honetara iristeko elementuetako bat, adierazpen bat izan zen: IHLEN-en adierazpena alegia: Norvegiak ez zuen inoiz aurkituko Danimarkaren aldetik oztoporik, Groenlandiaren subiranotasunaren eskurapenean. Beraz, argia bada asmoa, Kanpo Gaietarako Ministroak izan dezake eskumena.
· Ordezkaritza ahalmenik ez dute: Beste departamentu ministerioetako titularrek eta behe-mailako autoritateek. Hau da, beste ministro motek ez dute eskumenik. Hala ere...
· NJA-ak badirudi eskumen duen autoritatearen baldintza hau malgutu egin duela. Hau da, bere eskumenen barne dagoen gaiaren inguruan bada, posible dela ematen du beste ministroek ere ordezkaritza ahalmenak izatea: Ekintza armatuak Kongoko lurraldean auzian (2006ko sententzia). Kasu honetan, genozidioaren gaia zela eta, Justizia Ministroak hartu zuen parte.
B) Aldebakarreko egintzaren forma + Aldebakarrako egintza sorturiko obligazioaren funtsa:
· Formak garrantzia dauka? Ez beraz, forma ez da erabakigarria. Forma edozein delarik ere, garrantzitsuena asmoa garbia izatea da.
· Fede onaren printzipio da aldebakarreko deklarazioek sortzen dituzten konpromisoen obligaziozko izaeraren oinarrian dagoena (“Entsegu nuklearren” auzia). Printzipio hau garrantzitsua da, eta hemendik estatuen arteko elkarrekiko konfiantza ondorioztatzen da. Hau da, estatu batek obligazio bat ezartzen badio bere buruari, beste estatuek exijitu diezaiokete fede onaren printzipioan oinarrituta, bere obligazioak betetzen ez baditu. Beraz, obligazio hori fede onaren printzipiotik ondorioztatzen da, estatuek konfiantza dutelako estatu horrek bere obligazioak beteko dituela.
2.Estatuaren jokabidearen bidez egin daitezkeen eskubideen aldakuntza eta iraungipena
Preah Vihear tenpluaren auzia (1958). Tenplua Kanbodia eta Tailandiaren artean kokatzen da, mugan. Gatazka sortzen da bere lurraldetasuna zein den erabakitzerako garaian. Frantziak Kanbodia kolonizatzean, akordio bat egin zuten bi herrialdeen arteko mugak zehazteko 1904-7 inguruan. Preah Vihear tenplua Kanbodiako lurretan geratu zelarik. 1958an Tailandiak tenpluaren subiranotasuna aldarrikatu zuen. Kontutan hartu behar da, mapa kartografo frantsesek egin zuten arren, mapak Tailandiako buruzagiek onartu zituztela. 
Sarrera 
· Aldebakarreko egintzen ezberdina da estatuaren jokabidearen bidez egin daitezkeen eskubideen aldakuntza eta iraungipena (izaera autonomoa). Izan ere, existitzen diren eskubideei buruz hitz egiten ari gara, beraz, garrantzia duena ez da estatu baten jokabidea, baizik eta jokabide horrek nola eragiten dion beste estatu baten eskubide eta obligazioei. 

· Estatuen jokabidea :

· Egoera konkretu baten aurrean gaude, non nazioarteko obligazio edo eskubide bat existitzen den, tratatu batetik edo ohituratik eratortzen dena. Beraz, lehen ikusi dugun entsegu nuklearrak ez egitearen konpromesu hori hutsetik sortzen da ez delako eskubide batean aurreikusten. Aldiz, kasu hauetan nazioarteko obligazio eta eskubide bat existituko da.

· Kontutan hartu behar dena bi edo Estatu gehiagoren arteko elkarrekiko jokabidea da eta jokabide horrek eskubide eta obligazioen horien mantentze, aldaketa edo iraungipenari nola eragiten dioten.

· Jokabide honek, espresuki edo inplizituki, parte hartzen duten Estatuen adostasuna adierazten du.
A) Estatuen jokabidean zeresana duten faktoreak. 
· Zenbait faktore kontutan hartu behar dira Estatu interesatuen jokabidetik efektu juridikoak (nazioarteko eskubide eta obligazioen mantentze, aldaketa edo iraungipena) eratortzen diren ikusteko. 



Hau da, 1)bi estatuen edo gehiagoren arteko jokabidea izango da eta estatu interesatuek jarraitzen duten jokabidearen ezagutza izan beharko dute. 2)Bestalde, estatu baten jokabide bat aurrera eramaten badu eta horrek beste estatu bati eragin baldin badiezaioke, jokabide hori aztertu beharko da kontutan harturik indarrean dagoen zuzenbideak ezartzen dituen eskubide eta obligazioak. 3)Azkenik, denboraren elementua.
1. Estatu interesatuen jokabidearen ezagutza egoera horretan. (“jakinarazpenak” eta “kexak” alderdien asmoen froga bide moduan balio dute. Beste kasuetan, alderdien isiltasuna baloratu beharko da).
· Jakinarazpena: Estatu batek beste Estatu bati edo gehiagori, egoera konkretu batean, ondorio juridikoak izan ditzakeen egitate edo egintza baten berri ematen dio. (Adibidez: Perejil irlaren auzia: Marokok Perejil irla hartu zuen eta Espainiari jakinarazi zion subiranotasuna aldarrikatzen zuena, hau da, estatu interesatuari ezagutza).
· “Kexa” edo “protesta”: Estatuak erakusten du ez dituela egintza edo egitate horrek (jakinarazia izan denak edo ez) ekar ditzakeen ondorio juridikoak onartuko. (Perejilen kasuan, Espainiak kexa aurkeztu zuen. Horren bidez, jokabide horrek sortzen zituen ondorio juridikoak ez zituen onartu).
· NZ-ak Estatu interesatuen jarrera argia eta garbia izatea galdatzen du. Bestela, isiltasuna edo abstentzio adostasun edo oniritzi gisa uler daiteke. Hau da, Marokok Espainiari jakinarazi egin zion Perejil irlaren subiranotasuna nahi zuela. Espainiak Perejil irlaren subiranotasunaren nahia argia dela adierazi beharko du uko egiteko. Hau da, argi eta garbi adierazi behar du, bere isiltasunak egoeraren onarpen gisa uler daitekeelako. (Adibideak: subiranotasun lurraldetarraren eskuratze kasuak... Preah Vihear tenpluaren auzia).
· Egoera bat alda dezakeen egitate baten ezagutza eragina izan dezaketen Estatuen interesak kontutan hartuz baloratu behar da. Salbuespenak aparte, ezin da onartu eragindako Estatuak egintzak edo gertaerak ezagutzen ez dituenik. Hau da, baldin eta estatu batek interes handia badu egoera konkretu horretan, salbuespenak salbu, ezin daitekeela onartu estatu horrek jokabide hori ezagutzen ez zuenik. Adibidez: (Arrantza lekuak auzia (Britainia Handia v. Norvegia), eta Pulau Litigan eta Pulau Sipadan irlen gaineko subiranotasunaren inguruko auzia (Indonesia / Malaysia) ), gatazka honetan,  Norvegiak bere kostetan oinarri lerroak ezartzeko bi aukera zituen (arrutak eta zuzenak). Hau garrantzitsua da, oinarri lerroetatik abiatuta hasten delako kontatzen itsas eremua, izan ere, zenbat eta kanporago izan oinarri lerroa, orduan eta itsas eremu handiagoa, marea behea kontutan hartuta eta hau oinarri lerro arruntari dagokionez. Zuzenari dagokionez, kosta berezia daukaten estatuetan aurreikusten da, adibidez, Norvegiaren kasuan. Honen bidez, lurraren kanpoaldean geratzen diren eremuak marra zuzenen bidez hartzen dira marea behea kontutan hartu gabe eta honek Norvegiari onura ekartzen zion noski. Gatazka sortu zen, Britainiak esan baitzuen lerro zuzenekin egin zuena ez zetorrela bat NZ-rekin, esanez, Norvegiak marra zuzenarekin egin zuen dekretua ez zuela ezagutzen. Eta hori ez da onartzen, ikusita Britainiak zein interes dituen itsas eremu horretan ez delako sinesten bere ezjakintasuna.


2. Estatu interesatuei eska dakiekeen jokabidea indarrean dagoen zuzenbidearen arabera dagozkien eskubide eta obligazioen argitara ikusi behar da
· Estatu baten jokabidea beragandik espero daitekeen jokabidetik aldentzen bada argi eta garbi, uler daiteke estatu horrek bere adostasuna azaltzen duela (isiltasuna). Oniritzia ematen duela alegia.

3. Estatuen jokabidea denboraren faktoreari loturik ikusi behar da. 
· Jokabidea zentzuzko epe baten barruan eman behar da: 
· (Preah Vihear tenpluaren auzia (mapak de 1904 / gatazka 1959). Kasu honetan kexa ez da zentzuzko epe batean egin.
· Arrantza lekuak (Britainia Handia / Norvegia) 1951. Dekretua 1869.  Hemen ere ez.
· Isiltasuna hain luzea izan bada hainbeste urteetan zehar, onartutzat ematen da jokabidea, beraz, ondorengo kexa hauek beranduegi eman dira.

B) Estatuen jokabidean fede onak daukan funtzioa:
· Estatu zuzenki interesatuen jokabidearen bitartez existitzen diren eskubide eta obligazioen aldaketa eta iraungipena gertatzeko funtsa fede ona da.
· Estatuen elkarrekiko konfiantzaren oinarria.
· Jokabide hauek doktrinak beste nozio batzuen bitartez aztertu ditu.
· Errekonozimendua edo aintzatespena (Preah Vihear eta 1906ko Espainiako Erregeak emandako sententzia arbitrala).
· Estoppel (ekintza propioak) (Ipar Itsasoko Plataforma Kontinentalaren auzia).
· Oniritzia. 

